তথ্যবিবরণী                                                                                                    নম্বর : ১৯২১  

নিলুফার মঞ্জুর এর মৃত্যুতে 
শোক প্রকাশ করেছেন মন্ত্রী, প্রতিমন্ত্রী ও উপমন্ত্রী
ঢাকা, ১২ জ্যৈষ্ঠ (২৬ মে):

ঢাকার সানবিমস স্কুলের প্রতিষ্ঠাতা ও তত্ত্বাবধায়ক সরকারের সাবেক উপদেষ্টা, বিশিষ্ট ব্যবসায়ী সৈয়দ মঞ্জুর এলাহীর স্ত্রী অধ্যক্ষ নিলুফার মঞ্জুর এর মৃত্যুতে গভীর শোক ও দুঃখ প্রকাশ করেছেন বাণিজ্যমন্ত্রী টিপু মুনশি, এমপি, পরিবেশ বন ও জলবায়ু পরিবর্তন মন্ত্রী মো. শাহাব উদ্দিন এমপি, বিজ্ঞান ও প্রযুক্তি মন্ত্রী ইয়াফেস ওসমান, শিল্প প্রতিমন্ত্রী কামাল আহমেদ মজুমদার এমপি, সংস্কৃতি বিষয়ক প্রতিমন্ত্রী কে এম খালিদ এমপি,  পানি সম্পদ প্রতিমন্ত্রী জাহিদ ফারুক এবং পানি সম্পদ উপমন্ত্রী এ কে এম এনামুল হক শামীম এমপি।

আজ এক শোকবার্তায় মন্ত্রী এবং প্রতিমন্ত্রীগণ ও উপমন্ত্রী মরহুমার বিদেহী আত্মার মাগফেরাত কামনা করেন এবং শোকসন্তপ্ত পরিবারের সদস্যদের প্রতি গভীর সমবেদনা জ্ঞাপন করেন।

#
বকসী/জাহাঙ্গীর/বিপু/২০২০/১৭২৫ ঘণ্টা  

তথ্যবিবরণী                                                                                                নম্বর :  ১৯১৩
 
কোভিড-১৯ (করোনা ভাইরাস) সংক্রান্ত সর্বশেষ প্রতিবেদন

ঢাকা, ১২ জ্যৈষ্ঠ (২৬ মে): 

ন্যাশনাল ডিজাস্টার রেসপন্স কো-অর্ডিনেশন সেন্টার (এনডিআরসিসি) থেকে প্রাপ্ত তথ্য অনুযায়ী করোনা ভাইরাস পরিস্থিতি মোকাবিলার জন্য ৬৪ জেলায় ইতোমধ্যে ১ লাখ ৮২ হাজার ৬৭ মেট্রিক টন চাল বরাদ্দ করা হয়েছে। এছাড়া শিশু খাদ্য-সহ অন্যান্য সামগ্রী ক্রয়ের জন্য ১০৪ কোটি ৭ লাখ ৭২ হাজার ২৬৪ টাকা বরাদ্দ করা হয়েছে। দুর্যোগ ব্যবস্থাপনা ও ত্রাণ মন্ত্রণালয়ের মাধ্যমে বরাদ্দকৃত এ সাহায্য দেশের সকল জেলা ও উপজেলা প্রশাসনের মাধ্যমে বিতরণ করা হচ্ছে । ‌


স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী আজ দেশে নতুন করে আরো ১ হাজার ১১৬ জনের শরীরে করোনা সংক্রমণ ধরা পড়েছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ৩৬ হাজার ৭৫১ জন। গত ২৪ ঘণ্টায় ২১ জন-সহ এ পর্যন্ত ৫২২ জন এ রোগে মৃত্যুবরণ করেছেন। গত ২৪ ঘণ্টায় ৫ হাজার ৪০৭টি নমুনা পরীক্ষা করা হয়েছে। 


এখন পর্যন্ত সর্বমোট ২৪ লাখ ৫৪ হাজার ৭৩৭টি পিপিই সংগ্রহ করা হয়েছে। এর মধ্যে মোট বিতরণ করা হয়েছে ২০ লাখ ৬৬ হাজার ৩৩৪টি এবং মজুত আছে ৩ লাখ ৮৮ হাজার ৪০৩টি।


সারা দেশে জেলা ও উপজেলা পর্যায়ে প্রাতিষ্ঠানিক কোয়ারেন্টাইনের জন্য প্রস্তুত করা হয়েছে ৬২৬টি প্রতিষ্ঠান এবং এর মাধ্যমে তাৎক্ষণিকভাবে প্রাতিষ্ঠানিক কোয়ারেন্টাইনের সেবা প্রদান করা যাবে ৩১ হাজার ৮৪০ জনকে।

#
তাসমীন/জাহাঙ্গীর/বিপু/২০২০/১৭০০ ঘণ্টা  
তথ্যবিবরণী                                                                                                    নম্বর : ১৯১৪  

আনোয়ারা রাব্বীর মৃত্যুতে স্পিকার, চীফ হুইপ ও হুইপদের শোক

ঢাকা, ১২ জ্যৈষ্ঠ (২৬ মে):

বাংলাদেশ জাতীয় সংসদের স্পিকার ড. শিরীন শারমিন চৌধুরী এমপি জাতীয় সংসদের ডেপুটি স্পিকার মোঃ ফজলে রাব্বী মিয়া এমপি-এর স্ত্রী আনোয়ারা রাব্বীর মৃত্যুতে গভীর শোক ও দুঃখ প্রকাশ করেছেন।


স্পিকার আনোয়ারা রাব্বীর রুহের মাগফেরাত কামনা এবং তাঁর শোকসন্তপ্ত পরিবার-পরিজন ও শুভানুধ্যায়ীদের প্রতি গভীর সমবেদনা জ্ঞাপন করেন। 



এছাড়া, আনোয়ারা রাব্বীর মৃত্যুতে বাংলাদেশ জাতীয় সংসদের চীফ হুইপ নূর-ই-আলম চৌধুরী এমপি, হুইপ মোঃ আতিউর রহমান আতিক, হুইপ পঞ্চানন বিশ্বাস, হুইপ ইকবালুর রহিম, হুইপ মাহবুব আরা বেগম, হুইপ সামশুল হক চৌধুরী এবং হুইপ আবু সাঈদ আল মাহমুদ স্বপন গভীর শোক ও দুঃখ প্রকাশ করেছেন।   

উল্লেখ্য, মঙ্গলবার (২৬ মে) সকাল ১০টা ৪০ মিনিটে ঢাকার সম্মিলিত সামরিক হাসপাতালে (সিএমএইচ) চিকিৎসাধীন অবস্থায় ইন্তেকাল করেন তিনি (ইন্নালিল্লাহি ওয়া ইন্না ইলাইহি রাজিউন)। মৃত্যুকালে তার বয়স হয়েছিল ৬৭ বছর। তিন কন্যা সন্তানের জননী আনোয়ারা রাব্বী নাতি-নাতনি ও অসংখ্য শুভানুধ্যায়ী রেখে গেছেন। 

 
#
মাহমুদ/জাহাঙ্গীর/বিপু/২০২০/১৭৫০ ঘণ্টা  

তথ্যবিবরণী                                                                                                    নম্বর : ১৯১৫  

সর্বশেষ আবহাওয়া পরিস্থিতি
 সমুদ্র বন্দরগুলোতে ৩ নম্বর স্থানীয় সতর্ক সংকেত
ঢাকা, ১২ জ্যৈষ্ঠ (২৬ মে):

উত্তর বঙ্গোপসাগর এলাকায় বায়ুচাপের তারতম্যের প্রভাবে উত্তর বঙ্গোপসাগর ও তৎসংলগ্ন বাংলাদেশের উপকূলীয় এলাকা এবং সমুদ্র বন্দরসমূহের উপর দিয়ে ঝড়ো হাওয়া বয়ে যেতে পারে।


চট্টগ্রাম, কক্সবাজার, মোংলা ও পায়রা সমুদ্র বন্দরসমূহকে ০৩ (তিন) নম্বর স্থানীয় সতর্ক সংকেত দেখিয়ে যেতে বলা হয়েছে।


বায়ুচাপের তারতম্যের আধিক্যে ও অমাবস্যার প্রভাবে উপকূলীয় জেলা সাতক্ষীরা, খুলনা, বাগেরহাট, ঝালকাঠি, পিরোজপুর, বরগুনা, পটুয়াখালী, ভোলা, বরিশাল, লক্ষ্মীপুর, চাঁদপুর, নোয়াখালী, ফেনী, চট্টগ্রাম ও কক্সবাজার এবং তাদের অদূরবর্তী দ্বীপ ও চরসমূহের নিম্নাঞ্চল স্বাভাবিক জোয়ারের চেয়ে ০২ থেকে ০৩ ফুট অধিক উচ্চতার বায়ুতাড়িত জলোচ্ছ্বাসে প্লাবিত হতে পারে।


উত্তর বঙ্গোপসাগরে অবস্থানরত মাছ ধরার নৌকা ও ট্রলারসমূহকে পরবর্তী নির্দেশ না দেওয়া পর্যন্ত উপকূলেরর কাছাকাছি থেকে সাবধানে চলাচল করতে বলা হয়েছে। 
#
আবদুর রহমান/জাহাঙ্গীর/বিপু/২০২০/১৮০০ ঘণ্টা  

তথ্যবিবরণী                                                                                                    নম্বর : ১৯১৬  

ডেপুটি স্পিকার মো. ফজলে রাব্বী মিয়ার স্ত্রীর মৃত্যুতে তথ্যমন্ত্রীর শোক
ঢাকা, ১২ জ্যৈষ্ঠ (২৬ মে):

জাতীয় সংসদের ডেপুটি স্পিকার মো. ফজলে রাব্বী মিয়ার স্ত্রী আনোয়ারা বেগম এর মৃত্যুতে গভীর শোক ও দুঃখ প্রকাশ করেছেন তথ্যমন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহমুদ এমপি।


মন্ত্রী আজ এক শোকবার্তায় মরহুমার বিদেহী আত্মার শান্তি কামনা করেন ও শোকসন্তপ্ত পরিবারের সদস্যদের প্রতি গভীর সমবেদনা জানান।


আনোয়ারা বেগম (৬৭) আজ (২৬ মে) সকালে রাজধানীর সম্মিলিত সামরিক হাসপাতালে মৃত্যুবরণ করেন। তিনি দীর্ঘদিন ধরে চিকিৎসাধীন ছিলেন। মৃত্যুকালে তিনি স্বামী, তিন মেয়ে, নাতী-নাতনীসহ অসংখ্য গুণগ্রাহী রেখে গেছেন।

#
তথ্যবিবরণী                                                                                                    নম্বর : ১৯১৭  

ডেপুটি স্পিকার মোঃ ফজলে রাব্বী মিয়া'র স্ত্রীর মৃত্যুতে তথ্য প্রতিমন্ত্রীর শোক

ঢাকা, ১২ জ্যৈষ্ঠ (২৬ মে):

জাতীয় সংসদের ডেপুটি স্পিকার মো. ফজলে রাব্বী মিয়ার স্ত্রী বেগম আনোয়ারা রাব্বী'র মৃত্যুতে গভীর শোক ও দুঃখ প্রকাশ করেছেন তথ্য প্রতিমন্ত্রী ডা. মুরাদ হাসান এমপি  ।


প্রতিমন্ত্রী আজ এক শোকবার্তায় মরহুমা'র বিদেহী আত্মার মাগফেরাত কামনা এবং শোকসন্তপ্ত পরিবারের প্রতি গভীর সমবেদনা জানান। 

#
মীর আকরাম/মাহবুবুর/জাহাঙ্গীর/বিপু/২০২০/১৬১০ ঘণ্টা  

তথ্যবিবরণী                                                                                                            নম্বর : ১৯১৮  

পবিত্র ঈদের দিনেও বিষোদগারের রাজনীতি থেকে বেরিয়ে আসতে পারেনি বিএনপি -তথ্যমন্ত্রী

ঢাকা, ১২ জ্যৈষ্ঠ (২৬ মে):

তথ্যমন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহমুদ বলেছেন, 'পবিত্র ঈদের দিনেও বিষোদগারের রাজনীতি থেকে বেরিয়ে আসতে পারেনি বিএনপি।'


মঙ্গলবার দুপুরে রাজধানীর সেগুনবাগিচায় ঢাকা রিপোর্টার্স ইউনিটি- ডিআরইউ-এর রজতজয়ন্তী প্রতিষ্ঠাবার্ষিকীসভায় প্রধান অতিথির বক্তৃতায় বিএনপি'র সাম্প্রতিক মন্তব্য প্রসঙ্গে এক প্রশ্নের জবাবে তিনি একথা বলেন। 


তথ্যমন্ত্রী বলেন, 'আজকের এই বৈশ্বিক মহামারি শুধু বাংলাদেশে নয়, এর কারণে উন্নত দেশগুলো আজ নাস্তানাবুদ পরিস্থিতির শিকার।  সেখানে মৃত্যু ঠেকানো যাচ্ছে না। বেলজিয়ামের মতো দেশে মৃত্যুর হার ১৫ শতাংশ। ব্রিটেনে ১৪, আমেরিকায় ৬, ভারতে ৩ দশমিক ২, পাকিস্তানে ২ এর বেশি আর বাংলাদেশে এ হার ১ দশমিক ৪ শতাংশ। স্বাস্থ্যব্যবস্থা যদি খুবই খারাপ হতো, তাহলে মৃত্যুর হার অন্যান্য দেশের মতো আরো বেশিই হতো।' 


'মহামারি মোকাবিলায় ঐক্য দরকার' উল্লেখ করে ড. হাছান মাহমুদ বলেন, 'এ মহামারির জন্য বিশ্বের কোনো দেশই প্রস্তুত ছিলোনা। সব দেশে মহামারি মোকাবিলায়  সবার সম্মিলিত প্রচেষ্টা চলছে। অন্য দেশে বিরোধী দল পরামর্শ দিচ্ছে, কিন্তু অন্ধের মতো সমালোচনা করছে না।'  


'কিন্তু দু:খের বিষয়, ঈদের দিনেও বিএনপি সমালোচনা আর বিদ্বেষের রাজনীতি থেকে বেরিয়ে আসতে পারেনি', বলেন আওয়ামী লীগের যুগ্ম সাধারণ সম্পাদক। ড. হাছান বলেন, 'মির্জা ফখরুল ইসলাম আলমগীর সাহেব ঈদের নামাজ পড়ে তাদের ভাষায় 'জিয়াউর রহমানের মাজারে' দোয়া করে সরকারের প্রতি বিষোদগার করেছেন। আমি মির্জা ফখরুল সাহেবসহ যারা এধরণের সমালোচনা করছেন, তাদেরকে বলবো- এখন বিষোদগারের সময় নয়, আসুন আমরা সবাই মিলে ঐক্যবদ্ধভাবে এ পরিস্থিতি মোকাবিলা করি।' 


এসময় ২৫ বছরপূর্তি উপলক্ষে ডিআরইউ'র সকল সদস্যকে অভিনন্দন জানিয়ে করোনা পরিস্থিতিতে সাংবাদিকদের জন্য পরীক্ষা বুথ স্থাপন, সুরক্ষাসামগ্রী সংগ্রহ ও বিতরণসহ নানা পদক্ষেপের প্রশংসা ও সংগঠনটির মঙ্গল কামনা করেন মন্ত্রী। 


'আমি সবসময় সাংবাদিকদের সাথে ছিলাম, আছি এবং থাকবো' জানিয়ে তথ্যমন্ত্রী বলেন, মানানীয় প্রধানমন্ত্রীর নেতৃত্বে গত ১১ বছরে দেশের গণমাধ্যমের ব্যাপক বিকাশ ঘটেছে। প্রিন্ট, ইলেকট্রনিক মাধ্যম তিনগুণ হবার  পাশাপাশি কয়েক হাজার অনলাইন সংবাদপোর্টাল হয়েছে,  যেগুলোর নিবন্ধন বিষয়ে দ্রুত কাজ চলছে। 


সহসাই অনলাইন সংবাদ পোর্টালের 'রেজিষ্ট্রেশন' দেয়ার কথা জানিয়ে সেইসাথে মন্ত্রী বলেন, 'যেসমস্ত অনলাইন বস্তুনিষ্ঠ সংবাদ পরিবেশন করেনা, হীন উদ্দেশ্যে জনমনে বিভ্রান্তি ছড়ায় ও নানা অনৈতিক কাজে লিপ্ত,  তাদের বিরুদ্ধে তদন্তসাপেক্ষে ব্যবস্থা নেয়া হবে। আর যেসমস্ত অনলাইন বস্তুনিষ্ঠ সংবাদ পরিবেশন করে আসছে, গণমাধ্যম জগতে সত্যিকার ভূমিকা রাখছে, তারা রেজিষ্ট্রেশন পাবে।'


'সমাজ ও রাষ্ট্রে বস্তুনিষ্ঠ সংবাদের ভূমিকা অনেক বড় এবং একারণে ভুয়া সাংবাদিকতার বিরুদ্ধে সাংবাদিকদেরই ঐক্যবদ্ধ ভূমিকা নেয়া প্রয়োজন' উল্লেখ করে তথ্যমন্ত্রী বলেন, বিভিন্ন অনুসন্ধানী প্রতিবেদন বহুসময় আমাদের তৃতীয় নয়ন খুলে দেয়। এমন বেশকিছু প্রতিবেদনের ওপর ভিত্তি করে সমস্যা প্রতিকারে নিজের উদ্যোগের কথাও জানান তিনি।   


ডিআরইউ সভাপতি রফিকুল ইসলাম আজাদের সভাপতিত্বে ও সাধারণ সম্পাদক রিয়াজ চৌধুরীর সঞ্চালনায় সহসভাপতি নজরুল কবীরসহ অন্যান্যের মধ্যে সভায় বক্তব্য রাখেন ডিআরইউ’র প্রতিষ্ঠাতা সাধারণ সম্পাদক মোস্তফা ফিরোজ, প্রাক্তন সভাপতি ইলিয়াস হোসেন, প্রাক্তন সাধারণ সম্পাদক ইলিয়াস খান, রাজু আহমেদ ও মুরসালিন নোমানী। দৈনিক বর্তমানের প্রধান প্রতিবেদক মোতাহার হোসেনসহ সীমিত সংখ্যক গণমাধ্যম প্রতিনিধি সামাজিক দূরত্বে সভায় উপস্থিত ছিলেন।     

#
মীর আকরাম/জাহাঙ্গীর/বিপু/২০২০/১৮১০ ঘণ্টা  

তথ্যবিবরণী                                                                                                    নম্বর : ১৯১৯

ডেপুটি স্পিকার মো. ফজলে রাব্বী মিয়ার স্ত্রীর মৃত্যুতে মন্ত্রী, প্রতিমন্ত্রী ও উপমন্ত্রীর শোক
ঢাকা, ১২ জ্যৈষ্ঠ (২৬ মে):

জাতীয় সংসদের ডেপুটি স্পিকার মো. ফজলে রাব্বী মিয়ার স্ত্রী আনোয়ারা রাব্বীর মৃত্যুতে গভীর শোক ও দুঃখ প্রকাশ করেছেন মুক্তিযুদ্ধ বিষয়ক মন্ত্রী আ ক ম মোজাম্মেল হক এমপি, সড়ক পরিবহন ও সেতু মন্ত্রী ওবায়দুল কাদের, কৃষিমন্ত্রী ড. মো. আব্দুর রাজ্জাক এমপি, পরিকল্পনা মন্ত্রী এম এ মান্নান এমপি, শিল্প মন্ত্রী নূরুল মজিদ মাহমুদ হুমায়ুন এমপি, বাণিজ্যমন্ত্রী টিপু মুনশি এমপি, বস্ত্র ও পাট মন্ত্রী গোলাম দস্তগীর গাজী এমপি, পরিবেশ, বন ও জলবায়ু পরিবর্তন মন্ত্রী মো. শাহাব উদ্দিন এমপি, বিজ্ঞান ও প্রযুক্তি মন্ত্রী ইয়াফেস ওসমান, ডাক ও টেলিযোগাযোগ মন্ত্রী মোস্তাফা জব্বার, তথ্য ও যোগাযোগ প্রযুক্তি প্রতিমন্ত্রী জুনাইদ আহমেদ পলক এমপি, নৌপরিবহন প্রতিমন্ত্রী খালিদ মাহ&মুদ চৌধুরী এমপি, পানি সম্পদ প্রতিমন্ত্রী জাহিদ ফারুক এমপি, সংস্কৃতি প্রতিমন্ত্রী কে এম খালিদ এমপি, মহিলা ও শিশু বিষযক প্রতিমন্ত্রী ফজিলাতুন নেসা ইন্দিরা এমপি, বেসামরিক বিমান পরিবহন ও পর্যটন প্রতিমন্ত্রী মো. মাহবুব আলী এমপি এবং পানি সম্পদ উপমন্ত্রী এ কে এম এনামুল হক শামীম এমপি। 

মন্ত্রী এবং প্রতিমন্ত্রীগণ ও উপমন্ত্রী আজ পৃথক শোকবার্তায় মরহুমার বিদেহী আত্মার মাগফিরাত  কামনা করেন এবং  শোকসন্তপ্ত পরিবারের সদস্যদের প্রতি গভীর সমবেদনা জানান।

#
আব্দুল্লাহিল মারুফ/জাহাঙ্গীর/বিপু/২০২০/১৭৪০ ঘণ্টা  

তথ্যবিবরণী                                                                                                    নম্বর : ১৯২০ 
শিক্ষাবিদ নিলুফার মঞ্জুরের মৃত্যুতে স্পিকার, ডেপুটি স্পিকার ও চীফ হুইপের শোক
ঢাকা, ১২ জ্যৈষ্ঠ (২৬ মে):

বাংলাদেশ জাতীয় সংসদের স্পিকার ড. শিরীন শারমিন চৌধুরী এমপি স্বনামধন্য শিক্ষাবিদ ও ইংরেজি মাধ্যমের শিক্ষাপ্রতিষ্ঠান সানবিমস স্কুলের প্রতিষ্ঠাতা অধ্যক্ষ নিলুফার মঞ্জুর-এর মৃত্যুতে গভীর শোক ও দুঃখ প্রকাশ করেছেন।


স্পিকার নিলুফার মঞ্জুরের রুহের মাগফেরাত কামনা এবং তাঁর শোকসন্তপ্ত পরিবার-পরিজন ও শুভানুধ্যায়ীদের প্রতি গভীর সমবেদনা জ্ঞাপন করেন। 

এছাড়া, নিলুফার মঞ্জুরের মৃত্যুতে বাংলাদেশ জাতীয় সংসদের ডেপুটি স্পীকার মোঃ ফজলে রাব্বী মিয়া এমপি এবং চীফ হুইপ নূর-ই-আলম চৌধুরী এমপি গভীর শোক ও দুঃখ প্রকাশ করেছেন।    

উল্লেখ্য, করোনা ভাইরাসে আক্রান্ত হয়ে রাজধানীর সম্মিলিত সামরিক হাসপাতালে (সিএমএইচ) চিকিৎসাধীন অবস্থায় গতকাল সোমবার দিনগত রাত ১২টা ৫৫ মিনিটে ইন্তেকাল করেন তিনি (ইন্নালিল্লাহি ওয়া ইন্না ইলাইহি রাজিউন)। মৃত্যুকালে তার বয়স হয়েছিল ৭৪ বছর।

শিক্ষাবিদ নিলুফার মঞ্জুর অ্যাপেক্স গ্রুপের চেয়ারম্যান ও তত্ত্ববধায়ক সরকারের সাবেক উপদেষ্টা সৈয়দ মঞ্জুর এলাহীর স্ত্রী। তার বাবা ড. মফিজ আলী চৌধুরী ১৯৭২ সালে বঙ্গবন্ধুর মন্ত্রিসভার একজন মন্ত্রী ছিলেন।

#
মাহমুদ/জাহাঙ্গীর/বিপু/২০২০/১৬০০ ঘণ্টা  






